ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի հոկտեմբերի 27-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԷԱՃԱՊՁԲ-2025/73
Առողջապահության նախարարության կողմից «Մարզային առողջապահական կազմակերպությունների հագեցման համար անհրաժեշտ բժշկական սարքավորումների ձեռքբերման նպատակով կազմակերպված «ՀՀ ԱՆ ԷԱՃԱՊՁԲ-2025/73» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 24.10.2025թ. ստացված հարցադրումների և դրանց վերաբերյալ 27.10.2025թ. տրամադրված պարզաբանումների` հարցումները ստացվել են ուրբաթ օրը, ընդ որում 2-րդ հարցումը ժամը 18:38, ուստի հաջորդ երկու օրացուցային օրերը ոչ աշխատանքային օրեր են և հարցմանը պարզաբանումը տրամադրվում է 27.10.2025թ.:
 
Հարցադրում N 1
«Հարգելի գործընկեր Սույն թվականի Հոկտեմբերի 23-ին Առողջապահության նախարարի հետ հանդիպումից ելնելով խնդրում ենք 1․ կատարել հրավերում փոփոխություն՝ տեխնիկական բնութագրերի չափորոշիչների թույլատրելի շեղում ոչ պակաս քան 15% , այս մասով ոչ մի տեղ նշված չէ։ 2․ տալ հստակ պարզաբանում 5-րդ չափաբաժնի վերաբերյալ – 2․1 <<Դետեկտորի պիքսելի տեսակը՝ քառակուսի>> - ի՞նչից ելնելով կամ/և ի՞նչ հետազոտությունից ելնելով է ընտրվել տվյալ չափորոշիչը, երբ օրինակ կան նաև վեցանկյուն պիքսելներ։ 2․2 <<Ֆոկուսային հեռավորությունը ոչ պակաս քան 650 մմ և ոչ ավելի քան 700մմ>> - ի՞նչից ելնելով կամ/և ի՞նչ հետազոտությունից ելնելով է ընտրվել տվյալ չափորոշիչը 2․3 << Ֆիքսված պաշտպանիչ դիմակ պացիենտի համար, որը չի պտտվում աղեղի հետ>> - - ի՞նչից ելնելով կամ/և ի՞նչ հետազոտությունից ելնելով է ընտրվել տվյալ չափորոշիչը 2․4 <<Կոմբինացված 2D և տոմոսինթեզի ռեժիմ մեկ կոմպրեսիայի ժամանակ (սինթետիկ 2D), FDA հավաստագրված>> - ի՞նչից ելնելով է առանձնահատուկ հենց այս տողում նշված FDA հավաստագրված լինելը,այլ ոչ համարժեք կամ ընդհանուր սարքի հետ 2․5 <<Ինտեգրված կապար-ակրիլային պաշտպանիչ վահան՝ չափսերը ոչ պակաս քան 185 x 70 սմ ,Կապարի համարժեքությունը՝ ոչ պակաս քան 0,5 մմ>> - մամոգրաֆիկ հետազոտությունների համար համաշխարհային ստանդարտիզացված պահանջն է՝ կապարի համարժեքությունը ոչ պակաս քան 0,3մմ, անտեսելով այդ փաստը նշվել է 0,5մմ։ Ի՞նչից ելնելով է ընտրվել ոչ պակաս քան 0,5մմ։»
Պարզաբանում N 1 

«Հարգելի գործընկեր

1.
«տեխնիկական բնութագրերի չափորոշիչների թույլատրելի շեղում ոչ պակաս քան 15%» արտահայտությունը անընդունելի է քանի որ դա կնշանակի որ մասնակիցները կարող են առաջարկել 15-%ից ավել տեխնիկական բնութագրի չափորոշիչներից տարբերվող ապրանքատեսակ ինչի արդյունքում հնարավոր չի լինի բավարարել այն կարիքը որի համար կատարվում է տվյալ գնումը։ 

Տեղեկացնում ենք, որ բոլոր այն դեպքերում երբ չափորոշիչներից որևէ մեկը ունի պահանջվածից շեղման հնարավորություն – դրա մասին նշվում է կոնկրետ այդ չափորոշիչի նկարագրությունում՝ «ոչ պակաս քան», «ոչ ավել քան», «թույլատրելի շեղումը **%», «+/-» և նմանատիպ այլ արտահայտությունների միջոցով։

2․ Ձեր հարցման 2-րդ կետի 2,1-2,5 ենթակետերով բարձրացված հարցերը վերաբերվում են ոչ թե հրավերի բովանդակությանը այլ կարիգի ձևավորման սկզբունքներին և մեխանիզմներին և նպատակ չունեն պարզելու և հստակեցնոլու հրավերով հաստատված տեխնիկական բնութագրում ներառված չափորոշիչներից որևէ մեկի համար սահմանված պահանջը։

Համաձայն «Գնումների մասին» ՀՀ օրենքի 25-րդ հոդվածի 3-րդ մասի՝ «Պարզաբանում չի տրամադրվում, եթե հարցումը կատարվել է սույն հոդվածով սահմանված ժամկետի խախտմամբ, ինչպես նաև, եթե հարցումը դուրս է հրավերի բովանդակության շրջանակից: Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող երկու օրացուցային օրվա ընթացքում:»
Հարցադրում N 2

«Հարգելի գործընկերներ, Սույն թվականի հոկտեմբերի 22-ին էլեկտրոնային աճուրդի eauction.armeps.am համակարգի միջոցով հայտարարվել է ՀՀ ԱՆ ԷԱՃԱՊՁԲ-2025/73 ծածկագրով էլեկտրոնային աճուրդ։ Այս աճուրդի 4-րդ չափաբաժնով նախատեսվում է ձեռք բերել 4 հատ վիրաբուժական ռենտգեն համակարգ։ Այս չափաբաժնի տեխնիկական բնութագրում կա հետևյալ տողը. Թվային ռադիոգրաֆիա (մԱ). ոչ պակաս քան 20 մԱ-ից 24 մԱ միջակայքում Կարծում ենք, որ այս տողի ձևակերպման մեջ միգուցե տեխնիկական վրիպակ կա, քանի որ նշված չէ, թե միջակայքը ռադիոգրաֆիայի ռեժիմի որ ցուցանիշին է վերաբերում։ Բացի այդ, միջակայքի վերին սահման նշելով կարծես սահմանափակում եք թվային ռադիոգրաֆիայի ռեժիմում հոսանքի ուժը ընդամենը 24մԱ-ով, սահմանափակելով, օրինակ 28 կամ 35, կամ ինչ որ արտադրողների մոտ նույնիսկ 100մԱ ցուցանիշ ունեցող սարքերով մասնակցության հնարավորությունը, այնինչ ինչքան բարձր լինի այս թիվը, այնքան հստակ կլինի ռադիոգրաֆիայի ռեժիմում ստացվող ստատիկ պատկերը։ Կարծում ենք, որ այս տողի ձևակերպումը պիտի լիներ հետևյալ կերպ՝ Թվային ռադիոգրաֆիայի ռեժիմում հոսանքի ուժը ոչ պակաս, քան՝ 20մԱ։ Խնդրում ենք դիտարկել այս նկատառումը և համաձայնության դեպքում կատարել համապատասխան փոփոխություն հրավերում»
Պարզաբանում N 2 

«Հարգելի գործընկեր 

4-րդ չափաբաժնի համար սահմանված տեխնիկական բնութագում «Թվային ռադիոգրաֆիա (մԱ). ոչ պակաս քան 20 մԱ-ից  24 մԱ միջակայքում» արտահայտությունը ներառված է «Ռադիոգրաֆիա» բաժնում, ուստի այն վերաբերվում է գրաֆիայի ռեժիմին։ Նշված չափորոշիչը նշանակում է, որ առաջարկվող սարքավորումը պետք է ունենա ռադիոգրաֆիայի ռեժիմում հոսանքի ուժի կարգավորման հնարավորություն առնվազն 20մԱ-ից 24մԱ միջակայքում՝ հոսանքի ուժի նվազագույն ցուցանիշը պետք է լինի փոքր կամ հավասար 20մԱ-ին, իսկ առավելագույն ցուցանիշը մեծ կամ հավասար 24մԱ-ից։ Տվյալ պահանջը չի սահմանափակում հոսանքի ուժի ավելի լայն (օրինակ՝ 15մԱ-ից 100մԱ, կամ 20մԱ-ից 35մԱ) միջակայք ունեցող սարքավորումների առաջարկով մասնակցության հնարավորությունը:»
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ՀՀ ԱՆ ԷԱՃԱՊՁԲ-2025/73» ծածկագրով գնահատող հանձնաժողովի քարտուղար Հասմիկ Սարգսյանին:
Հեռախոս՝   (060) 80-80-03/1804    Էլեկոտրանային փոստ՝ hsargsyan@moh.am 

